
Vaʹstteemvuõtt da ǩeâllʼjemvuõtt Sääʹm 
škooultemkõõskõõzzâst 
Sääʹm škooultemkõõskõõzzâst vaʹstteemvuõtt da ǩeâllʼjemvuõtt vuâđđâʹvve sääʹm maaiʹlmkoʹvve, 
kulttuurlaž juätkkjemvuõʹtte da vuuʹd jieʹllemviõkksažvuõđ nâânummša. Mij tååim 
vueʹlǧǧemsââʹjjen lij tõt, što ǩeâllʼjemvuõtt ij miârkkšõõv tåʹlǩ pirrõsvasttõõzz, peʹce ǩiõlʼlaž, 
kulttuurlaž, sosiaalʼlaž da tällõõzzlaž ǩeâllʼjemvuõđ še. Tän obbvuõđ kovvad sääʹmjuurdčummša 
vuâđđõõvvi piʹrǧǧummuš-fiʹttõs. Kõskksaž äʹššen tõʹst lie riʹjttjeei piʹrǧǧeemvuõtt, oummu 
pâstlvažvuõtt jieʹlled da toiʹmmjed jiijjâs pirrõõzzâst ǩeâllʼjeei naaʹlin di vueʹsttvuârrsažvuõtt 
luâđain, õutstõõzzin da pueʹtti puõlvvõõǥǥivuiʹm. 

Miʹjjid lij vääžnai, što ǩeâllʼjemvuõtt kuâsttai puk mij tååimain mättʼtõõzzâst mättjempirrõõzzid, 
jååʹđtummšest aarǥ vuõʹjjid. Piʹrǧǧummuš-juurdčemnääʹll õhttan mättstroiʹttel kõskksumõs 
äärvaid še. Mij kâʹddep õutstõõzzlažvuõđ, aarktlaž vuuʹd õhttsažtuâj di pâiʹlpuõlvvõõǥǥlaž 
äʹrbbvuõđlaž teâđ vääʹltummuž. Mõõntõõllâm tääʹzzest täk ääʹšš miârkkšâʹvve jeäʹrbi lââʹssen tõn, 
što ooumaž mättai tuejjeeʹl, õõutsââʹjest vuâmmšõõddeeʹl da mõõntõõllâm tääʹzz tuõjju 
vuässõõđeeʹl, seämmast ko alggmeer njäälmlaž äʹrbbteâđ kââʹddet da seeʹrdet ooudårra 
mainstõõllmõõžž, maal čuäʹjtummuž da õutstõõzzlaž mättjummuž pääiʹǩ. 

Mij täävtõssân lij nââneed mättʼtõõttji vaalmâšvuõđid toiʹmmjed jiijjâz jieʹllmest, õutstõõzzâst da 
tuâjj-jieʹllmest nåkam naaʹlin, kååʹtt oouʹdad jieʹlli sääʹmkulttuur juätkkjemvuõđ da ǩeâllʼjeei 
pueʹttiääiʹj. 

 

Ǩeâllʼjemvuõđ oouʹdeei haʹŋǩǩõõzz da kueiʹmmvuõđ 
Sääʹm škooultemkõõskõõzz meeraikõskksaž õhttsažtuâj da haʹŋǩǩõstååim täävtõssân lij seeilted, 
tuärjjeed da ooudâsviikkâd säʹmmlai da jeeʹres tâʹvvalggmeerai ǩiõlid, kulttuur da äʹrbbvuõđlaž 
jieʹllemvuõʹjjid. Mââimõs koummlo eeʹjj ääiʹj mij leäʹp leämmaž mieʹldd pâʹjjel 60 haʹŋǩǩõõzzâst. 
Ǩeâllʼjemvuõđâst lij leämmaž miârkteei rool määŋgain täin.  

Vuäitak lookkâd lââʹzz mij haʹŋǩǩõstååimast tääiʹben.   

Mij ǩeâllʼjeei ouddnemtuâjast haaʹleep väʹldded aarktlaž vuuʹd ǩiõččâmvueʹjj lokku. Mij haaʹleep 
teâđsted jiõččân vaikktõõzzid pirrõʹsse da õhttsažkådda di fiʹttjed äimmõsmuttâz šõõddtem 
määŋgǩeârjjas vaikktõõzzid, kooi ooudâst mij jieʹllep. Sustainable development in VET in the Arctic 
-haʹŋǩǩõõzzâst leäʹp kaartʼtam mij mättstroiʹttel ǩeâllʼjeei ouddnummuž taarbi da tååimai tääʹzz 
jiõččân vueʹlǧǧemsõõʹjin ekolooglaž, tällõõzzlaž, sosiaalʼlaž da kulttuurlaž ǩeâllʼjemvuõđ lokku 
vääʹldeeʹl. Mij täävtõssân lij puk tuâjjlažkååʹdd ǩeâllʼjemvuõttsilttõõzz ooudâsviikkmõš di 
ämmatidentiteeʹtt nâânummuš ǩeâllʼjeei pueʹttiääiʹj raajjʼjen.   

https://sogsakk.fi/fi/kumppaneille/hanketoiminta
https://sogsakk.fi/fi/kumppaneille/hanketoiminta/sustainable-development-in-vet-in-the-arctic


Sääʹm škooultemkõõskõs vuässõõđi Mättʼtõshalltõõzz ǩeâllʼjemvuõttindikaattoori vuõssmõs 
teâttnoorrmõʹšše ǩeâđđa 2026. Ǩeâllʼjemvuõttindikaattoor kovvee tõn, måkam ǩeâllʼjemvuõtt-tuâj 
ânnʼjõžvueʹǩǩ ämmatlaž škooultõõzzâst lij da koon årra tõt ouddan. Vuäitak tobdstõõttâd 
Mättʼtõshalltõõzz rapoʹrtte tääiʹben. 

Sääʹm škooultemkõõskõs kooll ämmatlaž škooultõõzz Kartalla på Kartan -säimmõʹsse da mij leäʹp 
toiʹmmjam säimmõõzz saǥstõõllâmkååʹdd vuäzzliʹžžen čõõuč 2025 rääʹjest. Säimmõs peejj 
ämmatlaž škooultõõzz ǩeâllʼjemvuõttpälggaz toimmu. Lââʹssen tõt tuärjjad da peejj kueʹsttemnalla 
mättstroiʹttli da tõi kuõiʹmi di ämmatniiʹǩǩi rool ǩeâllʼjemvuõttmorddsest.  

 

 

Ǩeâllʼjemvuõđ čooudlååǥǥ 
Sääʹm škooultemkõõskõs da tåimmsõõʹjin vaʹstteei Senaatti-kiinteistöt čuâvva toiʹmmjummuž 
pirrõsvaikktõõzzid da energia âânnmõõžž ǩeeʹjjmieʹldd ääiʹj.  

Tåimmsââʹjjoođummuž ärvvtõllum pirrõsvaikktõõzz:  

• Sââʹjjâânnmõõžž viõusummuš ǩieʹppad piâsttjid (~65 000 ǩg CO₂/eeʹǩǩ) 
• Tåimmpaaiʹǩi õhttummuš ǩieʹppad vuejjmõõžž (~40 000 ǩm/6 300 ǩg CO₂/eeʹǩǩ) 

• Haʹŋǩǩummuž ǩeäppne tååimai kõskkummuž mieʹtt 
• Õhttsaž sõõʹji mieʹrr lij ǩieʹppuum tååimai kõskkummuž mieʹtt 

 

Maacctõskõõjjõõzzi puäđõõzz (2025): 

• 4,6/5 – Mättstrooiʹtel veekk ouʹdde ǩeâllʼjeei ouddnummuž da vaʹstteemvuõđ (tuâjj-
jieʹllem-maacctõs) 

• 4,6/5 – Vaalmâšvuõđ toiʹmmjed ämmatsueʹrjest ǩeâllʼjeei ouddnummuž meâldlânji 
(mättʼtõõttimaacctõs) 

• 4,4/5 – Mättʼtõõttji pueʹrrvââjjmõš (mättʼtõõttimaacctõs) 
 

Oʹđđestââʹnnemtällõstååim (2025): 

https://app.powerbi.com/view?r=eyJrIjoiZTJmODI5MGQtZGZmMC00NzI5LTg2OTMtMTU0MDhhODBjNjRjIiwidCI6ImM1ZDM3MDZiLTJjM2YtNGZmZS1iZTJkLWE3Yjc0Nzg3YmFkYyIsImMiOjh9&pageName=03c2c368863bdec87b22
https://kartallaverkosto.fi/


• Kiertonet-kaaupšummuš tuärjjad resurssjeäʹrmmvuõđ 

• Šiâšttum 22 890 ǩg luâttreeʹǧǧesvuõđ 
• Viâlttum 4 340 ǩg CO₂-piâstti 

Ouddmiârk mij aarǥ ǩeâllʼjemvuõtt-tååimain 

• Sääʹmǩiõl da -kulttuur kâddmõš 

• Äʹrbbvuõđlaž silttummuž serddmõš pueʹtti puõlvvõõǥǥid 

• Aarktlaž tåimmpirrõs da kulttuursensitiivlažvuõtt âʹldd mättʼtõõzzâst 
• Sääʹmkulttuurmäätt koʹlle pukid tuʹtǩǩõs-škooultõõzzid 

• Õhttsaž virkkõõvvâmpeeiʹv mättʼtõõttjid da tuâjjlažkådda 

• Ođsmõõvvi energia määŋgpeällsaž âânnmõš (mäddpaakkâsvuõtt, peiʹvvpaašt, peʹlleʹtt) 

• Sesoŋŋ- da âʹlddporrmõõžž siâssmõš, porrmõšmõõntõõzz ǩieʹppummuš 

• Njieʹšši viõusuum šlajjummuš mättstroiʹttlest da aazztõõǥǥâst 
• Kemikaalteʹmes čiistmõš aktiivčaaʹʒʒin 
• Õhttsaž oʹđđestââʹnnem- da täʹvvervaajtempäiʹǩǩ 
• Oʹđđestõnnum materiaali âânnmõš mättʼtõõzzâst (ouddm. silbb) 
• Čårrouddsi äuʹǩǩummuš da materiaali oʹđđestâânnmõš (ouddm. puuʹtʼtemstrooiʹtel, ǩiõtt-

tuâjjsueʹrj) 
• Tuâjjlažkååʹddest 67 % lie čõõđtam Jååʹđtõs ǩeâllʼjeei ouddnummša -kuurs (laʹsǩǩuum 

9/2026) 
 

Lââʹssteâđ 
Jõs tuʹst lij kõõččâmnalla mij vaʹstteemvuõtt- leʹbe ǩeâllʼjemvuõtt-tuâjain, pâi vääʹld õhttvuõđ 
mijvuiʹm. 

